
Singapur, Bali i Kuala Lumpur – Nova
godina iz Sarajeva

25. decembar 2026. - 6. januar 2027.
13 dana - 11 noći

Naše novogodišnje putovanje kroz tri fascinantne zemlje jugoistočne Azije započinje u futurističkom
Singapuru, gradu impresivnih nebodera, spektakularnih vrtova Gardens by the Bay i čuvenog kompleksa
Marina Bay Sands. Nakon istraživanja jednog od najmodernijih gradova svijeta, avanturu nastavljamo
prema Baliju, tropskom dragulju Indonezije, gdje nas očekuju drevni hramovi, raskošne džungle, rižine
terase i rajske plaže. U kulturnom srcu ostrva, Ubudu, dočekat ćemo Novu 2027. godinu okruženi
jedinstvenom atmosferom Ostrva bogova.

Nakon novogodišnje proslave nastavljamo uživati u čarima Balija, od opuštene atmosfere Legiana i
spektakularnih zalazaka sunca do mogućnosti istraživanja ostrva Nusa Penida, svetih hramova i
vulkanskih pejzaža. Završni dio avanture vodi nas u Maleziju, gdje nas dočekuje Kuala Lumpur,
metropola impresivnih nebodera, živopisnih četvrti i bogatog kulturnog naslijeđa. Otkrijte čuvene Batu
pećine, uživajte u autentičnoj azijskoj gastronomiji i doživite savršen spoj prirode, kulture i urbanih
avantura. Tri zemlje, 13 dana i jedan nezaboravan početak godine! Istražite svijet uz naša putovanja kroz
Aziju i vratite se s uspomenama koje ćete dugo pamtiti.





https://www.jungletribe.ba/destinacije/azija/singapur
https://www.jungletribe.ba/destinacije/azija/bali
https://www.jungletribe.ba/destinacije/azija/indonezija
https://www.jungletribe.ba/destinacije/azija/malezija
https://www.jungletribe.ba/destinacije/azija


Plan i program

Dan 1: Sastanak grupe u Sarajevu i let za Singapur preko Istanbula

Okupljanje grupe na Međunarodnom aerodromu Sarajevo dva sata prije leta. Polijetanje za Istanbul u 08:00 sati letom TK 1024. Slijetanje u Istanbul u 12:00 sati po lokalnom
vremenu. Nakon presjedanja slijedi let za Singapur u 17:15 sati letom TK 208. Noćni let.

Prevoz
Avionska karta sa svim taksama na relaciji Sarajevo - Istanbul - Singapur, u ekonomskoj klasi sa presjedanjem

Mesto
Sarajevo, Istanbul

Dan 2: Dolazak u Singapur i slobodno vrijeme za istraživanje grada

Dolazak u Singapur u 08:45 sati po lokalnom vremenu. Transfer do smještaja i prijava u hotel. Ostatak dana predviđen je za odmor i individualno istraživanje jednog od
najmodernijih gradova svijeta. Iskoristite slobodno vrijeme za upoznavanje živopisnih gradskih četvrti, uživanje u lokalnoj gastronomiji i otkrivanje jedinstvene atmosfere
Singapura. Noćenje.

Prevoz
Transfer od aerodroma do smještaja

Smeštaj
Travelodge Harbourfront Singapore (1 noć)

Mesto
Singapur

Dan 3: Obilazak Singapura, Marina Bay Sands i Gardens by the Bay

Nakon doručka slobodno vrijeme za individualne aktivnosti. U poslijepodnevnim satima slijedi organizovani obilazak Singapura, tokom kojeg ćemo upoznati najpoznatije
znamenitosti ovog fascinantnog grada. Posjetit ćemo historijski hotel Fullerton, kompleks Marina Bay, Esplanade i čuvenu statuu Merliona, jednog od simbola Singapura. Uživamo
u panoramskom pogledu na impresivni hotel Marina Bay Sands i obilazimo spektakularni park Gardens by the Bay, poznat po futurističkim vrtovima i jedinstvenoj arhitekturi.
Nakon obilaska slobodno vrijeme za samostalno istraživanje grada. Noćenje.

Smeštaj
Travelodge Harbourfront Singapore (1 noć)

Mesto
Singapur

Hrana
Doručak × 1

Fakultativni izleti
Singapur City Tour

Dan 4: Let iz Singapura za Bali i dolazak u Ubud

Nakon doručka odjava iz hotela i transfer do aerodroma. Slijedi let za Denpasar na Baliju, jednom od najpoznatijih tropskih ostrva Indonezije. Po slijetanju transfer do smještaja u
Ubudu, kulturnom i duhovnom centru Balija, poznatom po bujnoj tropskoj vegetaciji, tradicionalnim hramovima i autentičnoj balinežanskoj atmosferi. Slobodno vrijeme za odmor,
upoznavanje s okruženjem i uživanje u prvim trenucima na Ostrvu bogova. Noćenje.

Prevoz
Let na relaciji Singapur - Bali

Smeštaj
Sthala Hotel Ubud (1 noć)

Mesto
Singapur , Bali

Hrana
Doručak × 1

Dan 5: Fakultativni Detox izlet, hram Tirta Empul i Bali ljuljačka

Slobodno vrijeme ili mogućnost odlaska na fakultativni izlet Detox, tokom kojeg otkrivamo duhovnu i prirodnu stranu Balija. Posjećujemo Tirta Empul, jedan od najstarijih i
najsvetijih balinežanskih hramova, gdje imamo priliku učestvovati u tradicionalnom ritualu duhovnog čišćenja na svetim izvorima. Nakon toga odlazimo na čuvenu Bali ljuljačku, s
koje se pruža spektakularan pogled na tropsku džunglu i brojne atraktivne lokacije za fotografisanje. U nastavku dana slijedi posjeta Jungle Fish baru, poznatom po impresivnom
infinity bazenu smještenom u srcu džungle. Povratak u smještaj. Noćenje.

Smeštaj
Sthala Hotel Ubud (1 noć)

Mesto
Bali

Hrana
Doručak × 1

Fakultativni izleti
Detox izlet

Dan 6: Fakultativni izlet Besakih hram, Tirta Gangga i Virgin Beach

Slobodno vrijeme ili mogućnost odlaska na fakultativni cjelodnevni izlet tokom kojeg istražujemo neke od najljepših predjela istočnog Balija. Posjećujemo veličanstveni Besakih
hram, poznat kao „Majka svih hramova“, smješten u podnožju vulkana Agung. Nakon toga odlazimo do kompleksa Tirta Gangga, čuvene vodene palate s raskošnim vrtovima,
bazenima i kamenim stazama. Avanturu nastavljamo prema plaži Virgin Beach, jednoj od najljepših plaža istočnog Balija, gdje nas očekuje slobodno vrijeme za kupanje, sunčanje
i opuštanje uz more. Povratak u Ubud. Noćenje.

Smeštaj
Sthala Hotel Ubud (1 noć)

Mesto
Bali

Hrana
Doručak × 1

Fakultativni izleti
Hram Besakih, palača Tirtagangga i Virgin Beach

Dan 7: Fakultativni izlet Ubud, Šuma majmuna, Kintamani i doček Nove godine

Slobodno vrijeme ili mogućnost odlaska na fakultativni izlet tokom kojeg istražujemo prirodne i kulturne ljepote centralnog Balija. Posjećujemo poznatu Šumu majmuna u Ubudu,
nakon čega slijedi obilazak bašte začina i upoznavanje s proizvodnjom čuvene kafe Kopi Luwak. Nastavljamo vožnju prema Kintamaniju, odakle se pruža spektakularan pogled na
vulkan Batur i istoimeno jezero. Po povratku u Ubud obilazimo hram Taman Pura Saraswati, poznat i kao Lotus hram, te tradicionalnu lokalnu pijacu. U večernjim satima slijede
pripreme za DOČEK NOVE 2027. GODINE NA BALIJU! U jedinstvenoj tropskoj atmosferi, okruženi egzotičnom prirodom i posebnom energijom Ostrva bogova, ispraćamo staru
i dočekujemo novu godinu uz nezaboravne trenutke i uspomene za cijeli život. Noćenje.

Smeštaj
Sthala Hotel Ubud (1 noć)

Mesto
Bali

Hrana
Doručak × 1

Fakultativni izleti
Ubud, šuma majmuna, Elephant cave i bašta začina

Dan 8: Nova godina na Baliju i transfer iz Ubuda u Legian

Nakon novogodišnje proslave i nešto dužeg odmora slijedi doručak i odjava iz smještaja. Krećemo prema Legianu, poznatom turističkom području Balija koje osvaja dugim
pješčanim plažama, opuštenom atmosferom i brojnim restoranima i barovima. Ostatak dana predviđen je za odmor, uživanje na plaži, ispijanje egzotičnih koktela i opuštanje uz
more. Idealna prilika da prvi dan nove godine provedemo u pravom tropskom raju. Noćenje.

Prevoz
Transfer od Ubuda do Legiana

Smeštaj
Fairfield by Marriott (1 noć)

Mesto
Bali

Hrana
Doručak × 1

Dan 9: Rižine terase Tegalalang, hram Tanah Lot i zalazak sunca

Nakon doručka krećemo u obilazak poznatih rižinih terasa Tegalalang, jednog od najprepoznatljivijih pejzaža Balija. Uživamo u šetnji kroz zelene terasaste predjele i upoznajemo
tradicionalni način uzgoja riže. Nakon toga slijedi posjeta čuvenom hramu Tanah Lot, jednom od najpoznatijih simbola Balija, smještenom na stijeni uz obalu Indijskog okeana. Po
završetku obilaska povratak u Legian. Večernji sati rezervisani su za uživanje u koktelima, opuštenoj atmosferi i prekrasnom zalasku sunca. Noćenje.

Smeštaj
Fairfield by Marriott (1 noć)

Mesto
Bali

Hrana
Doručak × 1

Dan 10: Fakultativni izlet na ostrvo Nusa Penida

Slobodno vrijeme ili mogućnost odlaska na fakultativni izlet na spektakularno ostrvo Nusa Penida, poznato po dramatičnim liticama, tirkiznom moru i nekim od najfotografisanijih
pejzaža Indonezije. Nakon vožnje brodom do ostrva slijedi obilazak najpoznatijih prirodnih znamenitosti, uključujući čuveni vidikovac iznad zaljeva Kelingking, poznatog i kao T-
Rex zaljev zbog karakterističnog oblika stijene. Slobodno vrijeme za fotografisanje, odmor i uživanje u prirodnim ljepotama ostrva. Povratak na Bali u poslijepodnevnim satima.
Noćenje.

Smeštaj
Fairfield by Marriott (1 noć)

Mesto
Bali

Hrana
Doručak × 1

Fakultativni izleti
Nusa Penida

Dan 11: Let s Balija za Kuala Lumpur i dolazak u Maleziju

Nakon odjave iz hotela slijedi transfer do aerodroma i let za Kuala Lumpur, glavni grad Malezije i jednu od najuzbudljivijih metropola jugoistočne Azije. Po dolasku transfer do
hotela i prijava u smještaj. Ostatak dana predviđen je za slobodne aktivnosti, odmor ili individualno upoznavanje grada poznatog po impresivnim neboderima, raznolikim
kulturama, bogatoj gastronomiji i jedinstvenoj atmosferi. Noćenje.

Prevoz
Let na relaciji Bali - Malezija

Smeštaj
Ancasa hotel Kuala Lumpur 4* (1 noć)

Mesto
Bali , Kuala Lumpur

Hrana
Doručak × 1

Dan 12: Fakultativni obilazak Kuala Lumpura i Batu pećina

Nakon doručka slobodno vrijeme ili mogućnost odlaska na fakultativni obilazak Kuala Lumpura i njegovih najpoznatijih znamenitosti. Posjećujemo impresivne Batu pećine, jedno
od najvažnijih hinduističkih svetilišta u Maleziji, poznato po šarenim stepenicama i monumentalnoj zlatnoj statui boga Murugana. Nastavljamo obilazak do historijske džamije
Masjid Jamek, živopisne Kineske četvrti (Chinatown), Trga nezavisnosti (Merdeka Square) i čuvene zgrade Sultan Abdul Samad, jednog od najprepoznatljivijih primjera
kolonijalne arhitekture grada. Nakon obilaska povratak u hotel i slobodno vrijeme. Noćenje.

Smeštaj
Ancasa hotel Kuala Lumpur 4* (1 noć)

Mesto
Kuala Lumpur

Hrana
Doručak × 1

Fakultativni izleti
Kuala Lumpur City Tour

Dan 13: Povratak iz Kuala Lumpura u Sarajevo preko Istanbula

Nakon doručka odjava iz hotela i transfer do aerodroma. Polijetanje za Istanbul u 10:10 sati letom TK 63, uz planirano slijetanje u Istanbul u 16:40 sati po lokalnom vremenu.
Nakon presjedanja nastavak putovanja za Sarajevo letom TK 1025 u 19:35 sati. Dolazak u Sarajevo i završetak našeg nezaboravnog novogodišnjeg putovanja kroz Singapur,
Bali i Kuala Lumpur.

Prevoz
Transfer od smještaja do aerodroma
Avionska karta sa svim taksama na relaciji Malezija - Istanbul - Sarajevo, u ekonomskoj klasi sa presjedanjem

Mesto
Kuala Lumpur, Istanbul, Sarajevo

Hrana
Doručak × 1

Cene i uslovi

Nije uključeno

Međunarodno zdravstveno osiguranje (može se uzeti u agenciji)
Individualne troškove nastale za vrijeme trajanja aranžmana
Izlazna taksa iz Malezije 20 MYR – 5€ (plaća se na aerodromu)
Vizu za Indoneziju (35$)

Uslovi plaćanja: Cijene aranžmana objavljene na web stranici izražene su sa uračunatim popustom i vrijede za plaćanje gotovinom u poslovnici ili uplatu na transakcijski račun
agencije.

Prilikom prijavljivanja plaća se avans u iznosu od 1.000 KM, a ostatak sume plaća se u agenciji ili putem banke najkasnije 30 dana pred put. 

Nudimo vam mogućnost plaćanja NA RATE karticama UniCredit banke. Mogućnost odabira plaćanja od 2 do 24 rate. 

Za kartično plaćanje primjenjuju se regularne cijene aranžmana, bez mogućnosti ostvarivanja popusta za gotovinsko plaćanje i vrijedi za sva putovanja ukoliko putnik aranžman
plaća u poslovnici karticom -  jednokratno ili shopping karticom na rate.

Prijavljivanje: Preporučujemo ranije prijave jer je broj mesta ograničen. Prilikom prijave potrebno je dostaviti skeniranu prvu stranu pasoša, u suprotnom agencija ne snosi
odgovornost od štampanja avio karata sa pogrešnim imenom. Prijava je validna jedino uz uplatu avansa. Dokumenta za vize potrebno je dostaviti najkasnije mesec dana pred
put. Ukoliko putnici ne dostave dokumenta za vize u navedenom roku, dužni su da sami obezbede vize za putovanje. Ukoliko putnici sami pribavljaju vize, dužni su da kopiju vize
dostave do 15 dana pred put.

Fakultativni izleti
Singapur City Tour
Cijena: 30,00 

Idealna prilika da se obiđu najznačajniji lokaliteti u modernom Singapuru. Tura će biti pješačka jer se većina atrakcija nalazi blizu, među kojima su hotel Fulerton, nekadašnja
osmatračnica i pošta, Marina Bay kompleks, Esplenade, statua Merliona, pogled na jedan od najpoznatijih svjetskih hotela - Marina Bay Sands i za kraj uživanje u zelenilu
nevjerovatnog parka Gardens by the Bay.

Cijena izleta obuhvata:

stručni lokalni vodič na engleskom jeziku

Detox izlet
Cijena: 55,00 

Prva stanica je jedan od najsvetijih hramova na Baliju – Tirta Empul. Nakon jutarnje meditacije i opuštanja učestvujemo u tradicionalnom ritualu duhovnog čišćenja na svetim
izvorima hrama. Oblačimo tradicionalnu nošnju i uranjamo u svete bazene kroz koje protiču izvorište vode za koje lokalno stanovništvo vjeruje da ima posebnu duhovnu moć.

Nakon Tirta Empula posjećujemo poznatu Bali ljuljačku, jednu od najvećih na svijetu, sa koje se pruža spektakularan pogled na tropsku prašumu. Kompleks sadrži više različitih
ljuljački i brojne fotogenične lokacije poput gnijezda, okvira i vidikovaca.

Poslije adrenalinske avanture slijedi odmor u Jungle Fish baru, poznatom po infinity bazenu smještenom u srcu džungle. Uživanje uz koktele, kvalitetnu hranu i ugodnu atmosferu.

Šta je uključeno

Regularna cena
5.490,00 

Promo cijena
Vrijedi za prve prijave!

4.690,00 

BAM

BAM

EUR

EUR

Cijena uključuje:

Organizovan prijevoz prema predviđenom itinereru
Ulaznice za lokalitete
Usluge lokalnog vodiča na engleskom jeziku

Cijena ne uključuje:

Ulaz u Jungle Fish bar
Hranu i piće

Hram Besakih, palača Tirtagangga i Virgin Beach
Cijena: 35,00 

Cjelodnevni izlet, tokom kojeg se obilaze važni hramovi, ali i uživa na jednoj od najljepših zavučenih i mirnijih plaža na Baliju. Besakih hram nalazi se u podnožju vulkana Agung
koji je posljednji put eruptirao u novembru 2017. godine. Zovu ga još i „hramom svih hramova“ ili „majkom hramova“. Nalazi se pod zaštitom UNESCO-a i najsvetije je mjesto za
čitavo hinduističko stanovništvo Balija. Tirta Gangga ili „Vodena palača“ oduševljava svojim vrtovima i bazenom po kojem se može šetati kamenom stazom i gdje se mogu hraniti
narančasti šarani. Ova se voda smatra svetom, pa ko želi može se i okupati ovdje. Nakon toga idemo na kupanje do jedne od najljepših plaža na Baliju, Virgin Beach.

U cijenu izleta uključeno je:

usluge stručnog lokalnog vodiča na engleskom jeziku
sve ulaznice za navedene lokalitete
organizirani prijevoz po predviđenom itineraru

Cijena izleta ne uključuje: ručak (moguć uz nadoplatu na licu mjesta)

Ubud, šuma majmuna, Elephant cave i bašta začina
Cijena: 45,00 

Dan za prirodu, majmune, umjetnost, vulkan, začine i hram. Za početak je predviđeno druženje s razigranim i veselim majmunima u njihovom prirodnom okruženju, velikoj šumi s
ostacima starih hramova. Sljedeće stajalište je Elephant Cave (Goa Gajah), hram čiji ulaz ima oblik slonove glave pa mu otuda dolazi i ime. Počeci datiraju iz 11. vijeka, a
posvećen je boginji koja je zaštitnica djece, rođenja i iscjeliteljici žena. Na ovom izletu javlja se jedinstvena prilika da isprobate najneobičniju i najskuplju kafu na svijetu – Kopi
Luwak! Šetnjom kroz baštu začina upoznajemo brojne biljke i začine, ali i životinjice koje su zaslužne za proizvodnju spomenute kafe. Za kraj, poslije uživanja na pauzi u blizini
najaktivnijeg vulkana Batur i istoimenog jezera koje je najveće na otoku. Savršen dan na Baliju!

Cijena izleta obuhvata:

organizovan prevoz po predviđenom itinereru
sve ulaznice za navedene lokalitete
stručni lokalni vodič na engleskom jeziku

Nusa Penida
Cijena: 70,00 

Dan za posjetu najpoznatijeg ostrva u blizini Balija – nezaobilazna Nusa Penida. Izlet samo za velike avanturiste jer je predviđen za mnogo šetnje, penjanja i spuštanja, kao i
vožnje. Vožnja katamaranom do ovog rajskog ostrva,a potom slijedi obilazak ostrva. Vožnja do čuvenog vidikovca kod T-Rex zaljeva. Slikamo se iznad stijene koja ima oblik
glave najpoznatijeg dinosaurusa. Nastavljamo obilazak ostrva, odmaramo na plaži koja je uslovna za kupanje i uživamo u prirodi. Povratak u smještaj u popodnevnim satima.  

*Cijena izleta obuhvata: povrtani transfer do luke, vožnja brodom do ostrva, obilazak ostrva, lokalni vodič.

Kuala Lumpur City Tour
Cijena: 70,00 

Cjelodnevni izlet u Kuala Lumpuru. Obilazak autobusom najznačajnijih lokaliteta u gradu uz pratnju lokalnog vodiča, sa stajanjem i fotografisanjem kod najbitnijih atrakcija.
Obilazak se započinje kod Batu pećine, velikog hindu svetilišta smještenog u pećini na periferiji grada. Obilazak se nastavlja preko Nacionalne Palate, Spomenika Nezavisnosti,
Merdeka trga na kojem se nalazi jedna od najviših zastava na svijetu, mjesto gdje se prvi put i zaviorila zastava nezavisne Malezije, Kineske četvrti, KL tornja sve do Petronas
Kula, čuvenih zgrada bliznakinja, poznatih širom sveta.

Cijena izleta obuhvata:

organizovan prevoz po predviđenom itinereru
stručni lokalni vodič na engleskom jeziku

Smeštaj

EUR

EUR

EUR

EUR

Travelodge Harbourfront Singapore ****

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

Travelodge Harbourfront Singapore 4* smješten je na odličnoj lokaciji, svega tri minute hoda od stanice metroa HarbourFront i preko puta trgovačkog centra VivoCity.
Popularno ostrvo Sentosa, s atrakcijama poput Universal Studios Singapore i plaže Siloso, udaljeno je samo jednu stanicu monorailom, što hotel čini idealnom polaznom tačkom
za istraživanje Singapura.

Hotel raspolaže sa 328 moderno opremljenih soba koje nude klima-uređaj, televizor i besplatan WiFi. Gostima su na raspolaganju bazen i bar na krovu s pogledom na grad,
samouslužna praonica veša, zajednička čajna kuhinja i prodavnica otvorena 24 sata dnevno.

Sajt
https://travelodgehotels.asia/hotel/singapore/travelodge-harbourfront

Adresa
50 Telok Blangah Rd
Singapore 098828

Sthala Hotel Ubud *****

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

Sthala 5* Hotel koji se nalazi u ubudu je luksuzan smješteni objekat među tropskim pejzažima, nekoliko kilometara od centra Ubuda. Nudi prostrane, klimatizirane sobe s
modernim sadržajima, minibarom, TV-om i elegantnim kupatilom s bade-mantilima i papučama. Gosti mogu uživati u velikom bazenu s pogledom na zelenu dolinu, opustiti se u
spa centru ili vježbati u teretani.

Na raspolaganju su restoran, posluga u sobu, 24-satna recepcija i besplatan shuttle prevoz do centra. U blizini se nalaze Bali Bird Park, Ubud Monkey Forest i Ubud Palace,
što ovaj hotel čini savršenim izborom za luksuzan i miran boravak u prirodnom okruženju Balija.

Sajt
https://www.sthalaubudbali.com/

Adresa
Jalan A.A Gede Rai
Jl. Raya Mawang Kelod
Lodtunduh
Kecamatan Ubud
Kabupaten Gianyar
Bali 80571

Fairfield by Marriott ****

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

Hotel Fairfield by Marriott 4* smještajni je objekt u Legianu koji raspolaže dvokrevetnim sobama. Usluga je na bazi noćenja s doručkom.

Sajt
https://www.marriott.com

Adresa
Jl. Sri Rama No.8C
Legian
Kec. Kuta
Kabupaten Badung
Bali

Ancasa hotel Kuala Lumpur
4*  ****

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

Ancasa hotel Kuala Lumpur 4* - hotel je udaljen nekoliko koraka od Kineske četvrti i Trga nezavisnosti. Nudi klasične sobe i pristup fitness sadržajima. Sadrži restoran na bazi
švedskog stola i salon.

Smješten u historiskoj četvrti, hotel je lako dostupan sa stanice LRT Plaza Rakyat i Centra za urbanu transformaciju (UTC), ranije poznatog kao autobusna stanica Puduraya.
Udaljen je sat vremena vožnje od međunarodnog aerodroma u Kuala Lumpuru.

Uređene u ugodnim neutralnim tonovima, udobne sobe opremljene su frižiderom i TV-om sa satelitskim kanalima. 

Usluga je na bazi noćenja sa doručkom.

Sajt
https://www.ancasahotels.com.my/

Adresa
Jalan Tun Tan Cheng Lock 50050 Kuala Lumpur
Malaysia

Prevoz

Mesta
Sarajevo

Sarajevo je glavni i najveći grad Bosne i Hercegovine. Nalazi se na rijeci Miljacki, desnom pritoku Bosne, u istočnom dijelu sarajevsko-zeničke kotline. Sarajevo je najveći grad u
Bosni i Hercegovini i istaknuti kulturni centar u Jugoistočnoj Europi. Grad je poznat po svojoj tradicionalnoj kulturnoj i vjernoj raznolikosti, sa pripadnicima islama, pravoslavlja,
judaizma i katolicizma. Zbog svoje duge i bogate povijesti i pripadnosti, vjerskih i kulturnih raznolikosti, Sarajevo se ponekad naziva "Jeruzalem Europe".

Istanbul

Istanbul  kroz historiju također poznat i kao Carigrad, Konstantinopolj ili Bizantium, najveći je grad u Turskoj, privredni, kulturni i historijski centar i jedan od najvažnijih gradova
ove transkontinentalne države. Sa otprilike 12,56 miliona inostranih turistu u 2015. godini, pet godina nakon što je proglašen za Evropsku prestonicu kulture, Istanbul predstavlja
peti naposjećeniji grad na svijetu. Najveće turističke atrakcija grada su historijski centar, djelimično uvršten na UNESCOov spisak svjetske baštine, kulturni i zabavni centar koji
se proteže uz gradsku prirodnu luku, Zlatni rog, u oblasti Beyoğlu i dr. Istanbul se smatra globalnim gradom kao i jedna od najbrže rastućih ekonomskih metropola na svijetu.
Smješten na strateški važnom mjestu, nekadašnjem Putu svile.

Singapur

Singapur je mala grad-država na jugu Malajskog poluostrva. U prevodu, Singapur znači „lavlji grad”. Trenutno je to druga najveća luka na svijetu, ekonomski centar moći Azije u
kome je sastav stanovnistva multietnički.

Bali

Bali je indonežansko ostrvo koje se nalazi između ostrva Java i Lomboka. Većinu stanovništva čine indonežanski hindiusti, tako da je hindu religija i kultura najprisutnija na
ostrvu. Ostrvo je poznato po živopisnim predjelima rižinih polja, kao i lijepim plažama, pa je tako veoma popularno među turistima širom svijeta.

Kuala Lumpur

Kuala Lumpur je prijestonica Malezije i jedan od vodećih ekonomskih centara u Aziji. Ima oko million i po stanovnika. U ovoj metropili se susreću brojne kulture: u gradu postoje
džamije, crkve, kineske pagode i hindu hramovi. Grad je poznat i po modernoj arhitekturi pogotovo u bankarskoj četvrti.

Korisne informacije
Bali
Indonezija

Glavni grad: Jakarta
Površina: 1.904.569 km², od toga kopno 1.811.569 km²
Broj stanovnika: 260 miliona stanovnika (Bali oko 4 miliona stanovnika)
Stanovništvo: indonežanski narodi oko 80%, Malajci 3.7%, Kinezi 1.2%, ostali 15%
Jezik: indonežanski, engleski, malajski
Vjeroispovijest: Islam 88%, Hrišćanstvo 8%, Hinduizam 2%, Budizam 1%, ostali 1% (Bali - Hinduizam 94%, Islam 5%)
Nezavisnost: 1950. godina
Valuta: Indonežanska rupija IDR – 1 EUR=16700 IDR
Kreditne kartice i bankomati: Bankomati postoje ali se ne može osloniti na njih. Kartice ne možete koristiti uvijek. O pojedinostima posjavetujte se sa Vašom bankom i
obavezno prijavite odlazak u inostranstvo, kako Vam kartice ne bi bile blokirane.
Vremenska zona: GMT +7 (Yogyakarta), GMT +8 (Bali)
Viza: Državljanima BiH viza za ulazak na teritoriju Indonezije nije bila potrebna do 2020. godine, a nakon toga uvedena je viza koja se dobije po dolasku i košta 35$.
Klima: Klima u Indoneziji odlikuje se relativno visokim temperaturama (prosječna najviša je 30-32C, najniža oko 22-25C), vlažnost vazduha je visoka, a sunce je izuzetno
jako jer se radi o područjima oko ekvatora. Glavna sezona za posjetu ovih područja je od juna do septembra, ali se u vidu mora imati da se kiša može javiti i u bilo koje
doba godine jer se radi o ekvatorijalnim područjima.

Hrana i piće: Tradicionalna ishrana obuhvata rižu, nudle, piletinu, govedinu (Yogyakarta), svinjetinu (Bali) povrće i voće, morske plodove i ribu. Jela mogu biti izuzetno
ljuta, tako da se savjetuje da provjerite prije narudžbe. Ulična hrana se preporučuje (prije svega jer je ovo područje sa tradicijom ulične hrane, možete probati i veliki broj
internacionalnih kuhinja). Alkohol je poprilično skup. Takođe u većini restorana gdje se hrani muslimansko stanovništvo nemojte ni pitati za alkohol. Probajte kopi luvak
kafu ali i domaće alkoholno piće Arak, pivo Bintang. Voće perite flaširanom vodom ili oljuštite. Od jela obavezno probati nasi kampur, nasi goreng (na bazi riže), mie
goreng (na bazi nudli), gado gado (salata sa barenim krompirom), rendang (govedina), babi guling (svinjetina). Običaj je ostaviti bakšiš.
Zdravlje: Za ulazak na teritoriju Indonezije, zakonski nije potrebno da primate vakcine, ali se svakako konsultujte sa svojim ljekarom. Preporučuje se konzumiranje
flaširane vode. Od lijekova sa sobom ponijeti lijekove za redovnu terapiju ako je imate, probiotik, lijekove za snižavanje temperature, protiv bolova, odnosno lijekove koje
generalno nosite sa sobom na putovanje. Ponesite obavezno i kremu za sunčanje i Autan.
Osiguranje: Preporuka je da imate zdravstveno osiguranje.
Sigurnost, bezbjednost i pravila ponašanja: Indonezija je bezbijedna destinacija ali morate biti oprezni kada su u pitanju vaše lične stvari, posebno na ulicama, gdje je
više gužve ili u metrou. Posebno obratiti pažnju na stvari prilikom večernjeg šetanja po Yogyakarti ili izlaska na Baliju. Izbjegavajte bilo kakva opojna sredstava, svi opijati
su zabranjeni i ilegalni, a za posjedovanje ilegalnih supstanci određuje se smrtna kazna! Vodite računa kad fotografišete, jer ukoliko želite da ulikate nekoga, morate
obavezno pitati. S obzirom da se radi o zemlji gdje je većinsko stanovništvo muslimansko, vodite računa i poštujte pravila ponašanja i odijevanja. Ispred hramova, džamija
obavezno se izuvajte. Zabranjeno je da u prevoz i hotele unosite voće Durian i možete platiti kaznu! U svakodnevnom životu najviše se koristi desna ruka, jer se lijeva
smatra nečistom. Ne okretati stopala ka drugim ljudima. Obavezno voditi računa o majmunima, može ih biti svuda, nisu agresivni ali vas i u igri mogu ogrebati. Takođe
vole da kradu stvari od turista. Izbegavati kontakt očima sa majmunima.
Odjeća: Od odjeće je potrebna ljetna, laganija garderoba, ali obavezno ponesite sa sobom nešto dugih rukava i nogavica prije svega zboga aviona ali i oblilaska grada i
ulaska u džamije ili druga svetilišta. Ponesite i kišobran ili kabanicu ali i šešir, maramu ili kačket. Za posjetu budističkim i hindu hramovima mora se ispoštovati kodeks
oblačenja: pokrivena ramena, dekolte i koljena. Preporuka je da sa sobom ponesete maramu ili da na samoj destinaciji kupite sarong (tradicionalni komad odjeće) koji ćete
vezivati oko struka prilikom ulaska u hramove.
Komunikacija: Naše mreže rade na teritoriji Singapura. Skoro svi smještaji, restorani ili kafići imaju wi-fi.
Struja: Što se tiče električne energije, napon je isti kao kod nas i nisu Vam potrebi adapteri za utičnice. Ukoliko imate, možete za svaki slučaj ponijeti adapter za ulaz kao
za Veliku Britaniju, sa tri pljosnata izlaza.
Iznajmljivanje vozila: Ukoliko želite da rentate vozilo ili motor potrebna vam je međunarodna vozačka dozvola. Ukoliko se odlučite morate biti izuzetno oprezni jer je
stanje u saobraćaju poprilično haotično. Druga opcija je iznajmljivanje auta i vozača.
Suveniri: Od suvenira preporučujemo tradicionalnu odjeću i materijale, batik, kopi luvak kafu, Garam slatke cigare sa karanfilićem, začine, čajeve, statuice hindu
božanstava... Zabranjeno je iznositi školjke, korale i druge predmete iz prirode.

Važne napomene

Opšte napomene:

Organizator putovanja je JUNGLE TRAVEL d.o.o Sarajevo sa licencom 07-02-22-9594/19.
Prilikom prijave potrebno je dostaviti kopiju pasoša/podatke pasoša sa kojim će putnik putovati na samo putovanje. Obavezno je da putnik provjeri trajanje i ispravnost
putnog dokumenta, kao i broj slobodnih stranica potrebnih za putovanje.
Svi pasoši moraju imati rok važenja minimum 180 dana (6 mjeseci) od dana povratka u zemlju.
Organizator putovanja zadržava pravo promjena pojedinih sadržaja u programu uslijed vanrednih okolnosti i stvari koje agencija ne može predvidjeti, u vrijeme zaključenja
ugovora.
Organizator putovanja nije ovlašten i ne cijeni valjanost putnih i drugih isprava.
Za sve informacije date usmenim putem agencija ne snosi odgovornost.
Potpisnik Ugovora o putovanju ili predstavnik grupe putnika obavezan je da sve putnike upozna sa ugovorenim programom putovanja, uslovima plaćanja i viziranja i
OPĆIM USLOVIMA PUTOVANJA JUNGLE TRAVEL-a.
Putnici su dužni da dva dana pred put provjere tačno vrijeme i mjesto polaska grupe.
Putnik je dužan da se sam upozna sa pravilima ponašanja zemlje u koju putuje i da poštuje važeće zakonske carinske propise.
U prevoznim sredstvima je najstrožije zabranjeno pušenje, konzumiranje alkohola i opojnih sredstava.
Putnici su dužni da, u autobusu i drugim prevoznim sredstvima kojima se vrši transfer, ostanu na svojim mjestima, i ne smiju ih napuštati na mjestima koja nisu predviđena
za pauze (granice, check point stanice, naplatne rampe itd). U slučaju da putnik napusti vozilo bez prethodnog dogovora sa predstavnikom agencije, sam snosi sve
eventualne troškove i posljedice.
Putnik koji svojim neadekvatnim ponašanjem uznemirava druge putnike ili ometa vozače i pratioca u poslu, bit će odmah isključen sa putovanja i sva odgovornost prelazi
na njega bez prava na žalbu i povrat novca.
Putnik je dužan da poštuje satnicu određenu od strane predstavnika agencije na putovanju, u suprotnom predstavnik agencije ima pravo da putnika isključi sa putovanja.
U turističkim autobusima nije moguća upotreba toaleta; u skladu sa planom i programom puta pauze se prave na 3-4 sata (u zavisnosti od lokacije i opremljenosti
benzinske stanice) koje putnici mogu iskoristiti za upotrebu toaleta.
Agencija određuje raspored sjedenja, mjesto polaska, mjesta za pauzu i dužinu iste; uplatom prevoza, putnik prihvata sve gore navedeno, bez prava na prigovor i žalbu.
Aranžman je rađen na bazi od minumum 10 putnika za daleka putovanja i 50 putnika za evropska putovanja.
U slučaju nedovoljnog broja putnika za relizaciju aranžmana ili drugih objektivnih okolnosti, organizator putovanja obavještava putnike o otkazu aranžmana najkasnije 10
dana prije datuma polaska za daleka putovanja i 5 dana prije datuma polaska za evropska putovanja.
Kod aranžmana koji uključuju prevoz avionom, nakon kupovine aviokarata nemoguće je refundiranje istih i u tom slučaju važe uslovi avio kompanija.
Kod aranžmana koji uključuju prevoz low cost avio kompanija, u slučaju odlaganja leta, otkaza ili gubitka konekcije putnici su dužni da sami plate novonastale troškove i
agencija ne može da utiče na okolnosti koje su van njenog dometa.
Cijene low cost aranžmana podložne su promjenama i po uplati avansa se provjeravaju tarife i putniku se potvrđuje cijena aranžmana.
Agencija ne snosi odgovornost usljed promjena aviokonekcija od strane aviokompanije.
Satnice letova navedene u planu i programu ili dobijene od strane agencije podložne su promjeni i isključivo zavise od aviokompanije.
Agencija zadržava pravo odabira prevoznog sredstva za transfere i vrši ih do smještaja ukoliko je to fizički moguće.
Za sve ponuđene ili dostupne opcione doplate u vezi sa planom i programom puta ili smještajem, potrebno je izjasniti se prilikom prijave za putovanje.
Ukoliko neki putnik sam odluči da promijeni dio plana i programa puta, agencija nema odgovornost da tom putniku obezbijedi transfer/raniji ili kasniji check in ili check out
u smještaj/drugačija noćenja u smještajima, od onoga što je predviđeno planom i programom puta.

Maloljetni putnici prilikom putovanja moraju imati ovjerenu saglasnost roditelja.
Zbog poštovanja satnica predviđenih programom putovanja, kao i poštovanja vremena ostalih putnika iz grupe, ne postoji mogućnost zadržavanja na granici koja
predstavlja izlazak iz Evropske Unije, radi ovjere računa i povrata poreza iz Evropske Unije (TAX FREE)
Naša preporuka je da povedete računa na Vašem putovanju o ličnim dokumentima i novcu.
Za ovaj aranžman primjenjuju se OPŠTI USLOVI PUTOVANJA uskladjeni sa UTABIH standardom.

Napomene u vezi sa smještajem:

Organizator putovanja, JUNGLE TRAVEL, zadržava pravo rasporeda po sobama, u skladu sa strukturom soba smještajnog objekta; ukoliko postoji mogućnost, agencija
se trudi da izađe u susret željama putnika (molimo Vas za razumijevanje, budući da je ovo putovanje zamišljeno kao dobra zabava i avantura).
U smještajne objekte se ulazi prvog dana boravka u skladu sa pravilima tog smještajnog objekta. Najčešće je check-in u popodnevnim satima (14h ili 15h), a check-out je
posljednjeg dana boravka najčešće do 10h ili 11h.
Opisi smještajnih objekata su informativnog karaktera.
Neki od dopunskih sadržaja smještajnih objekta su dostupni uz doplatu. Postoji mogućnost odstupanja i promjena oko dostupnosti nekih sadržaja, jer isključivo zavise od
smještajnih objekata (npr. sef, parking, mini-bar, TV, klima uređaj...)
Putnik je dužan da poštuje pravila smještajnog objekta i sam snosi odgovornost usljed sankcionisanja od strane osoblja smještajnog objekta.
U nekim smještajima Azije, Afrike i Latinske Amerike nema vruće vode.
Smještajni kapaciteti vrše smještaj putnika i određuju raspored i tip soba prema svojoj raspoloživosti u datom trenutku. Agencija nije u mogućnosti da klijentima potvrdi da
li će kreveti biti twin (razdvojeni) ili double (veliki francuski ležaj), kao ni spratnost u samom smještaju, osim ukoliko to nije posebno naznačeno Ugovorom. Klijent je
uplatom aranžmana saglasan sa tom činjenicom i uslovima smještaja bez prava na žalbu.
Putnici koji putuju sami u nekim programima imaju mogućnost da uz doplatu budu sami u jednokrevetnoj sobi. Ukoliko putnik želi da se spoji sa nekim drugim putnikom iz
grupe i ne želi da plaća doplatu, prihvata da se spoji sa bilo kojom osobom iz grupe, bez obzira na godine i pol saputnika. U tim situacijama, agencija apsolutno ne
odgovara za bilo kakve eventualne neprijatnosti ili neslaganja koje putnici mogu da imaju na putu.

Napomene u vezi sa fakultativnim izletima:

Fakultativni izleti nisu obavezni dio putovanja.
Termini i cijene fakultativnih izleta su promjenljivi i zavise od slobodnih termina po lokalitetima, broja prijavljenih putnika i objektivnih okolnosti.
Fakultativni izleti se realizuju od strane lokalnih agencija i Jungle Travel nije u mogućnosti da utiče na stvari Van dometa agencije vezane za samu realizaciju izleta.
Fakultativne izlete vode lokalni vodiči na samim lokalitetima na engleskom jeziku. Uplatom izleta putnik prihvata sve uslove lokalne agencije bez prava na žalbu.
Agencija ne može uticati na dužinu trajanja putovanja do lokaliteta, vremena polaska, povratka ili obilazaka kao ni stručnost lokalnih vodiča.
Prilikom uplate fakultativnog izleta, putnik prihvata uslove lokalne agencije, organizatora fakultativnog izleta, i dužan je da o uslovima obavijesti saputnike za koje uplaćuje
izlet. Bilo kakve naknadne izmjene, promjene i odustajanja od izleta nakon uplate, nisu moguća, niti je moguće u bilo kojim okolnostima refundirati uplaćeni novac.
Molimo sve putnike da se prije uplate fakultativnog izleta upoznaju sa predviđenim itinerarom i uslovima fakultativnog izleta.

Napomene u vezi sa vizama:

Putnici su u obavezi da se upoznaju sa viznim režimom države u koju putuju.
Pojedine ambasade zahtjevaju lično prisustvo putnika prilikom viziranja i putnici su dužni da pravila ambasade ispoštuju.
Putnici su dužni da dokumenta za viziranje dostave najkasnije mjesec dana prije putovanja, a ukoliko ih ne dostave u navedenom roku, dužni su da sami obezbijede vize
za putovanje.
Putnici koji ne posjeduju nove biometrijske pasoše BiH dužni su da se sami upoznaju sa viznim režimom države u koju putuju i da sami obezbijede vize za putovanje.
Agencija ne garantuje dobijanje vize i nije ovlaštena da utvrđuje validnost dokumenata.
U slučaju nedobijanja vize agencija ne snosi odgovornost.

Jungle Travel d.o.o.
Branilaca Sarajeva 14,

71000 Sarajevo

PIB: 4202134850007

MB: 
Broj licence: 4202134850007

Tekući račun: UniCredit

Telefon: 033 552-552

E-mail: kontakt@jungletribe.ba

Sajt: www.jungletribe.ba

